
				এই পাতাটির মুদ্রণ সংশোধন করা প্রয়োজন। 
৫ম বর্ষ, দ্বিতীয় সংখ্যা
বাঙ্গালীর শিক্ষা
bo
শিক্ষা নয়। ইহার লক্ষ্য য়ুরােপের জ্ঞানের বৃক্ষ এদেশে রােপণ
করা নয় ; সেদেশ হইতে কিছু ফুল, ফল, পাতা আনিয়া এদেশের
ললাকের চোখের সম্মুখে ধরা। যাহাতে ঘর সাজান যায়, কিন্তু বাগান
করা চলে না। আর সে ঘরের সজ্জাও নিত্য নূতন ধার করিয়া
আনিতে হয়, কেননা জ্ঞানের তােল ফুল পাতাও এক রাত্রিতেই
বাসি হইয়া যায়।
( ১৪ )
এ পত্রের পর একশ বছর অতীত হইতে চলিল। আজ বাঙ্গালী
অন্তরের মধ্যে নিঃসন্দেহে অনুভৱ করিতেছি রাজা রামমােহন স্বজাতির
মানসিক শক্তিতে যে বিশ্বাস দেখাইয়াছিলেন তাহা অত্যুক্তি নয়। আজ
সাহিত্যে, চিন্তায়, বিজ্ঞানে বাঙ্গালীর সৃষ্টির বিশ্ব মানবের সভ্যতার
সভায় স্থান পাইতেছে, এবং আমরা বুঝিতেছি ইহা কেবল সাফল্যের
সূচনা মাত্র। এই সামান্য সফলতার কে বৃহৎ পরিণতির দিকে
লইয়া যাইবার শক্তি এ জাতির মধ্যে আছে। কিন্তু সেজন্য প্রয়ােজন
এ শক্তিকে পূর্ণ ভাবে জাগাইয়া তােলা। ইহাকে সংহত করিয়া
সৃষ্টির পথে, মুক্তির দিকে ছাড়িয়া দেওয়া। ইহাই হইল আমাদের
শিক্ষার বিশেষ উচ্চ শিক্ষার প্রকৃত কাজ।
আমাদের বিশ্ববিদ্যালয়ের শিক্ষার সমস্যাও এই খানেই। আজ
বাঙ্গালীর প্রয়ােজন সেই শিক্ষায় যাতে জাতির বুদ্ধি ও প্রতিভা আধুনিক
জ্ঞান বিজ্ঞানের প্রাণের স্পন্ধনে স্পন্দিত হইয়া উঠে। নিজের প্রাণে
সেই প্রাণের স্পর্শ পায়, যার সঞ্জীবনী রস মানুষের জ্ঞান ও চিন্তাকে
বাঁচাইয়া রাখিয়া নিত্য নূতন ফলপুষ্পে তার দেহকে মণ্ডিত করিতেছে।

